
Shridhara Upanishat

શ્રીધરોપનિષત્

ૐસહ નાવવતુ । સહ નૌ ભુનક્તુ । સહ વીર્યં કરવાવહૈ ।
તેજસ્વિ નાવધીતમસ્તુ । મા વિદ્વિષાવહૈ ।
ૐશાન્તિઃ શાન્તિઃ શાન્તિઃ॥
ૐ નમસ્તે સદ્ગુરુ શ્રીધરાય । ત્વમેવ પ્રત્યક્ષં બ્રહ્માસિ ।
ત્વમાનન્દમયોઽસિ । ત્વં સત્યજ્ઞાનમનન્તોઽસિ ।
ત્વં સચ્ચિદાનન્દાદ્વિતીયોઽસિ । ત્વં શાન્તિમયોઽસિ ।
પ્રેમમયોઽસિ । ત્વં નિત્યનિર્ગુણ નિરાકાર નિરાલમ્બકોઽસિ ।
ત્વં નિર્ધૂતકલ્મષનિરામયનિષ્ક્રિયોઽસિ ।
ત્વં સર્વવ્યાપકાત્મરૂપોઽસિ । ત્વમેવ સર્વં ખલ્વિદં બ્રહ્માસિ ।
ત્વં ગુરુવરોત્તમોઽસિ । ત્વદાજ્ઞયા સૂર્યસ્તપતિ, વાતઃ પવતિ, અગ્નિસ્તપતિ,
મૃત્યુર્ધાવતિ પઞ્ચમઃ । ત્વત્સત્તયા સર્વં ક્રિયાવાન્ ભવતિ ।
ત્વત્તઃ સર્વાણિ ભૂતાનિ જાયન્તે । જાતાનિ ત્વત્તઃ જીવન્તિ ।
ત્વયિ પ્રયન્ત્યભિસંવિશન્તિ । ત્વં ગુણત્રયાતીતઃ । ત્વમવસ્થાત્રયાતીતઃ ।
ત્વં દેહત્રયાતીતઃ । ત્વં કાલત્રયાતીતઃ ।
ત્વં સહસ્રદળપદ્મસ્થિતોઽસિ નિત્યમ્ ।
ત્વમેવ મનોબુદ્ધ્યહઙ્કારઃ પ્રેરકોઽસિ ।
ત્વમેવ શમદમાદિ ષટ્સમ્પત્પ્રદાયકાઽસિ ।
ત્વં મોક્ષશ્રિયં ધારકોઽસિ । ત્વમજ્ઞાનતિમિરભાસ્કરોઽસિ ।
ત્વં માયામોહવિદૂરકોઽસિ । ત્વં ભવબન્ધવિમોચકોઽસિ ।
ત્વં સર્વસદ્ગુણકર્તાઽસિ । ત્વં સર્વદુર્ગુણહર્તાઽસિ ।
ત્વં શાન્તિદાન્તિપ્રદોઽસિ । ત્વં ભક્તિજ્ઞાનપ્રદોઽસિ ।
ત્વં મોક્ષાનન્દ પ્રદાયકોઽસિ । ત્વં સર્વવિઘ્નવિનાશકોઽસિ ।
ત્વમભયવરદવરોઽસિ । ત્વં ભક્તજનતારકોઽસિ ।
ત્વં નિજસુખપદપ્રદાયકોઽસિ ।
ઋતેત્વત્ કોઽસિ નેતરસ્સમર્થઃ ।

1



શ્રીધરોપનિષત્

ઋતેત્વત્ કોઽપિ નેતરો દયાલુઃ । ઋતેત્વત્ કોઽપિ નેતરો ક્ષમાશીલઃ ।
ઋતેત્વત્ કોઽપિ નેતરો ભક્તવત્સલઃ ।
ઋતેત્વત્ કોઽપિ નેતરો ધર્મરક્ષકઃ ।
ઋતેત્વત્ કોઽપિ નેતરઃ સદ્ગુરુર્જ્ઞાનદાયકઃ ।
ત્વત્તઃ સકલ સાધન સમ્પત્સમૃદ્ધત્વમ્ ।
ત્વત્તઃ ભક્તિજ્ઞાનવૈરાગ્યસાધનશક્તિમત્વમ્ ।
ત્વયિ સમુપસ્થિતં જગદુત્પત્તિસ્થિતિલયકારણ બીજમ્ ।
ત્વયિ સુપ્રતિષ્ઠિતં સંસૃતિનાશનાદ્વૈતભાવનામૂલમ્ ।
કનકકામિનીમોહકત્વાત્ ત્રાહિ ત્રાહિ મામ્ ।
કામક્રોધાદિષડ્વૈરિણત્વાત્ રક્ષ રક્ષ મામ્ ।
જન્મજરામરણરુગ્દોષાત્ ત્રાહિ ત્રાહિ મામ્ ।
સંસારહાવાનલદહ્યમાનં પાહિ પાહિ મામ્ ।
વિષયકર્દમનિમજ્જમાનં ત્રાહિ ત્રાહિ મામ્ ।
ત્વત્પાદપઙ્કજશરણાગતિં  દેહિ દેહિ મે ।
શમાદિસમ્પદં દેહિ દેહિ મે । ત્વયાવિના નાસ્તિ કોઽન્યાઘારઃ ।
વિના ત્વયા કોઽપ્યસ્તિ આપ્તો બન્ધુસ્તથા સખા ।
તવ કૃપાહસ્તં દેહિ મે શિરસિ । તવ ધ્યાન દેહિ મે મનસિ ।
સદા તે સ્મરણં મે અસ્તુ । ભો ગુરો ! મન્મનોભૃઙ્ગઃ  ત્વત્પદાબ્જે નિલીયતુ ।
ૐ નમો ભગવતે શ્રીધરાય ગુરવે સચ્ચિદાનન્દાય તે નમઃ॥
એતદુપનિષદં યો નિત્યમધીતે । સ ગુરુકૃપાવાન્ભવતિ ।
સ બ્રહ્મ ભૂયાય કલ્પતે । સ કૈવલ્યસુખમેધતે ।
ધર્માર્થકામમોક્ષં ચ વિન્દતિ ।
અનેન ગુરુચરણમભિષિઞ્ચતિ સ શુદ્ધો ભવતિ । બુદ્ધો ભવતિ ।
મુક્તો ભવતિ । સહસ્રાવર્તનાદ્યોધીતે સ વાઞ્ચ્છિત ફલમવાપ્નોતિ ।
શ્રી ગુરુસન્નિધૌ જપ્ત્વા સિદ્ધમન્ત્રો ભવતિ ।
શ્રીગુરુકૃપયા સ સર્વવિદ્ભવતિ ।
સ બ્રહ્મવિદ્ ભવતિ । ન સ પુનરાવર્તતે । ન સ પુનરાવર્તતે ।
સ પુનર્નાભિજાયતે । સ પુનર્નાભિજાયતેત્યુપનિષત્॥
ૐસહ નાવવતુ । સહ નૌ ભુનક્તુ । સહ વીર્યં કરવાવહૈ ।
તેજસ્વિ નાવધીતમસ્તુ મા વિદ્વિષાવહૈ॥
ૐશાન્તિઃ શાન્તિઃ શાન્તિઃ॥

ઇતિ શ્રીમત્ પ. પ. સચ્ચિદાનન્દસ્વામીવિરચિતા ભગવાન્ સદ્ગુરુ
શ્રી શ્રીધરોપનિષત્ સમાપ્તા ।
(ભગવાન્ સદ્ગુરુ શ્રીધર પૂજાવિધિ હ્યા કન્નડ પુસ્તકાવરૂન)

